
	MELELE KŌN WŌNÃÃN KO AN KALLŌJ
Ekkã, men eo elaptata mijake ilo kōttōpar jelãlokjen ãlikin high jikuul ej wōnããn. Wōnããn ko rellap ekoba tuwijen im wōnããn jerbal ko, ruum im mōñã, bok ko im kein jikuul ko, wōnããn mour, im ialan bokto bōktak. 
Wōnããn ko rej pãdpãd ion men ko ajri eo nejum enaaj kããlōti. Kwōj aikuj jelã bar juon men: Wōnããn eo emōj kajeedede ñan pãd im jikuul ilo juon kallōj ekkã an jab wōnããn eo ne rijikuul ro rej kōllã. Ekkã an diklok aer kōllã, kammoolol ñan jããn in jipañ ko.
Jããn in jipañ ko ej jããn eo emōj lelok ak lelok ilo an murri ñan kōllã ñan kallōj. Emaroñ menin lelok ekkar ñan joñan aikuj jããn wōt ak mōttan ko jet ãinwōt maroñ ko emōj kamooli ilo katak ko ak ikkure ko. Enañin aolep rijikuul ro rej full-time rej bōk jet kain jããn in jipañ.
Lukun jejjōtin wōnããn eo (ak net price) rijikuul ro rej kōllã ñan juon kallōj ej wōnããn eo emōj kajeedede (tuwijen im wōnããn jerbal ko) ñan pãd ilo kallōj eo, minus (bōk) jabdewōt grant ko, scholarship ko, benebit ko an owōj eo an jelãlokjen eo remaroñ in kōiie ñan bōki.
Men eo eoktak ikōtaan wōnããn eo emōj kajeedede im lukun jejjōtin wōnããn eo emaroñ juon men ñan lōmnake. Meñe wōnããn ko emōj kajeededi ilo webjait ko an kallōj eo emaroñ kōmman ebwer, elōñ rijikuul ro renaaj loe bwe lukun jejjōtin wōnããn eo ñan er ediklok.
Kallōj ko kiō emōj kakien bwe ren illik tool ak kein jerbal eo ilo webjait ko aer naetan net price calculator (bōnbōn lukun jejjōtin wōnããn). Kwōmaroñ bar etal ñan Net Price Calculator Center eo an U.S. Department of Education: https://collegecost.ed.gov/net-price.
	
	
	RIKAKAPILŌK, RO REJ KŌMMAN WAANJOÑAK KO, & KOUJ KO, EKWE IÑAAK!
Rijikuul ro rej aikuj pukōt juon rirejetak—juon eo remaroñ kepaake ñan bōk naan in rōjañ ak ñan an roñjake. Rirejetak rein remaroñ:
Juon eo ej kōmman waanjoñak emman. Ro jet rej reilok ñan armej in ãinwōt juon waanjoñak ñan anōke. Emaroñ juon armej eo ajri eo nejum ejelã kajeen, ak emaroñ juon eo ebuñbuñ. Armej in emaroñ jelōt mour an ajri eo nejum ilo juon ian wãween eo emman ak wãween eo enana. Pukōt juon eo ekajoor kadkad ko an im tōmak ko an remman ñan an kwalok i emaroñ lap joñan an jelōt reimaanlok ko im makūtkūt ko an jodikdik eo nejum.

	
Juon kouj. Ñe jej lōmnak kōn juon kouj, ekkã ar lōmnak kōn kukure ko, im kouj ro an ikkure ko remaroñ rikakapilōk ro emman. Juon kouj emaroñ lale jerbal ko an rijikuul eo im rōjañ er wãween aer kōkmanmanlok.
Juon rikatakin. Juon rikatakin ej juon rūtto eo ej leke im lap an jipañ ak juon rijikuul eo erūttolok eo remaroñ uwaak e kajjitōk ko an jodikdik eo nejum im lelok naan in rōjañ im tōl ko. Rikatakin ro rej roñjak, kea, im bōk konaer. Rej aje meletlet ko aer im jipañ ajri eo nejum ejaake juon piijen ñan iliju im jeklaj. Rikatakin ro remaroñ barãinwōt makūtkūt ãinwōt ro rej kōmman waanjoñak im jipañ kōttōpare joñan eo jodikdik eo nejum emaroñe.
Jet jikuul im doulul ewōr aer būrokraam ko ñan rikatakin eo rej koneek e ajri ro ñan rūtto ro ak ro dettaer wōt. Jekdoon menin, jodikdik eo nejum emaroñ bar kepaake ro waan baamle eo, rikaki, jikin jerbal, ak juon rijikuul eo erūttolok eo emaroñ juon rikatakin eo emman.

KWAR KE JELÃ?
Grant ko rej ãinwōt menin lelok—jããn in jipañ rejjab aikuj kōllã tokãlik ñan kōrrooli ñe rijikuul ro renaaj emman aer kadedelok kooj in kilaaj ko ej bōki. 
Grant ko ekkã aer lelok pãdpãd ion joñan aikuj jããn.

	KAPEEL KO ÑAN WŌNMAANLOK
	
	Etale ko rej kwalok bwe "kapeel ko kōlmenlokjen ko rejjab aikuj lukun jerbali" im "kapeel ko remera" rej men ko ãinwōt kate (kijejeto) im kantrole-make (jadōr) remaroñ joñan eo wōt aorōk ñan jipañ rijikuul ro ilo kilaaj ruum im ilo aer mour lal in. Kapeel kein rekoba:
· Kajoor: Maroñ eo ñan jeplaak jen mellejoñ ko im maroñ kijenmej wōt kōn menin kainebata ko.
· Peran: Kijejeto im lap kōnaan ko ñan mejãnkajjik ko rebben im aitok-kitier.
· Tiljek: Juon wãween eo ej kōkar, jadōr, buul kate, bōk eddo, im mōnōnō in karumwij menin kōnaan ko.
· Eo im an Kōl: Kōnaan jelã, bellok-wãween kōlmenlokjen, im maroñ ejaake lōmnak ko rekããl.
· Bokōj: Maroñ eo ñan kōmaat joñan jerbal e juon men juon lok juon, jab ellok ñan menin kōmad ko, im bōbrae jen an kōmman elōñ kain ilo juon wōt iien.
· Jadōr: Jelã kōn ta ko raorōk im jadōr ñan bōbrae jen kapo ko im kate ñan kadedelok juon jerbal.
Kadkad kein raorōk ñe juon rijikuul ej etal ñan kallōj im deloñe juon jerbal. Karōk iien ko im niknik an pãd rej aorōk. Kapeel ko ilo emman an leto letak melele rej aorōk ñan jerbal ippãn rijikuul ro jet ej jokwe ippãer im raambak ak ñan an kajjitōk jipañ. Kwōmaroñ jipañ jodikdik eo nejum ejaake kadkad kein ilo an kōmman an mejãnkajjik, kwalok kōtmãn ko, im rōjañ bwe en kijenmij.

	Meletlet ej ãinwōt juon majel ak kanniōk: kōmalij eo ej ukoktak pãdpãd ion iminene ko im kijejeto ko. Eddōklok wãween kōlmenlokjen ej melelein meletlet im tōlan ak kapeel rejab kajju walok ilo iien lōtak ak rejjab ben ñan ukōti. Remaroñ ejaak ilo an juon wujleplok im kate er. Rijikuul ro rej kwalok an laplok aer kate er, emmanlok kūreet ko aer, im utiejlok jikoor ko aer ilo teej ko ñe rej melele ke remaroñ ejaak im kōkmammanlok joñan meletlet ko ippãer im maroñ ko aer ilo aer lukun kate er.
Kobalok, rijikuul ro mwe rej loe tōprak ko ilo jikuul rejjab wōt emman aer kemejmej katak ko ak mōkaj aer riit. 
	
	

	[bookmark: _Hlk171421052]LAAJRAK KO AN RIJIKUUL EO ÑAN KŌMMANI
· Kajjitōki kajjitōk ko im bōk konaam ilo kilaaj.
· Ñe kwōmaroñ kããlōte high jikuul eo, loelok jikuul ko ilo jukjukin pãd eo im keidi menin ekããlel ko.
· Pukōt bellok ko ñan bōk jerbalin tōl.
· Lale ñe jikuul eo ej kōmmane būrokraam in kakapilōk ak katakin. 
· Kōttōpari makūkūt ko rejenolok jen katak (ãinwōt ikkure ko, kōmman art ak jiñña, jerbal ilo am bōk konaam, im makūtkūt ko jet) eo eitoklimoim ie).
· Kōmman mejãnkajjik ko ñan jimwor jelãlokjen im men ko eitoklimoim ie. 
· Katak kōn eddōklok ko ilo wãween kōlmenlokjen.
	
	
	RUBWE INNOÑ BAJJŌK KO
INNOÑ BAJJŌK: Kakapilōk ak katakin ej juon makūtkūt eo elimo ak eban jelōt rijikuul ro. 
ILO MOOL: Jodikdik ro eo ear wōr aer rikakapilōk elaplok an maroñ in:
· Itoklimo in kanne ñan deloñ im kadiwōjlok jen kallōj. 
· Niknik an bōk konaan ilo ikkure ko ak makūtkūt ko jet rejenolok jen katak.
· Pãd ilo juon jerbal in tōl juon kumi ilo juon club, kumi in ikkure, kaunjōl eo an jikuul, ak kumi ko jet. 
· [image: ]Niknik bōk konaan ilo jukjukin pãd ko. 

	
	
	
	
	
	

	LAAJRAK EO AN BAAMLE EO ÑAN KŌMMANI  
· Ñe ajri eo nejum emaroñ kããlōt juon high jikuul, loelok jikuul ko ilo jukjukin pãd eo ñan keidi aolep ñan kããlōt.
· Rōjañ ajri eo nejum bwe en lale bellok ko ñan tōl juon kumi ilo jikuul eo ak makūtkūt ko ãlikin-jikuul.
· Lale ñe ewōr bellok ko ñan kakapilōk ak katakin ilo jikuul eo ak ilo jukjukin pãd eo am. Rōjañ ajri eo nejum bwe en bōk konaan ilo būrokraam ko an katakin, meñe emaroñ juon rikatakin eo dettan wōt ak juon eo e rūtto.
· Jelã wōn ajri eo nejum ej jolok iien ko an ippãn im bōk tokjen iien bellok ko ñan jelã kajeen ro mōttan ajri eo nejum im pãrōn ro aer ilo jikuul ak ilo iien ko rellap an jukjukin pãd eo. 

